ინფორმაცია
,,სამედიცინო დაწესებულებათა რეაბილიტაციისა და აღჭურვის სახელმწიფო პროგრამის" შესრულების მიმდინარეობის შესახებ

სამედიცინო დაწესებულებათა რეაბილიტაციისა და აღჭურვის 2019 წლის სახელმწიფო პროგრამის ბიუჯეტი შეადგენს 20 000 000 ლარს. პროგრამის ფარგლებში დღეის მდგომარეობით განხორციელდა:
· სსიპ „საგანგებო სიტუაციების კოორდინაციისა და გადაუდებელი დახმარების ცენტრის“ კუთვნილი, სპეციალიზებული სასწრაფო სამედიცინო დახმარების ავტომანქანებისათვის სამედიცინო აპარატურის შესყიდვა -  375760 ლარი (საქონელი სრულად არის მოწოდებული და თანხა ანაზღაურდა ივლისის თვეში); 
· სსიპ ,,საგანგებო სიტუაციების კოორდინაციისა და გადაუდებელი დახმარების ცენტრის" ახალი ოფისებისათვის საოფისე ავეჯის შესყიდვა - 228500 ლარი,  ანაზღაურებული იყო 45364 ლარი. (აგვისტოს თვეში თანხა ანაზღაურდა სრულად).
· პირველადი ჯანდაცვის ცენტრების აღჭურვის მიზნით გაფორმდა ხელშეკრულებები 117000 ლარზე. საქონელი სრულად არის მოწოდებული და თანხა ანაზღაურდა ივლისის თვეში. ამ კომპონენტში შესყიდვები ხორციელდება მოთხოვნების შესაბამისად.
· სს „ინფექციური პათოლოგიის, შიდსისა კლინიკური იმუნოლოგიის სამეცნიერო-პრაქტიკული ცენტრის“ ფუნქციონირებისათვის კომპიუტერული ტომოგრაფის შესყიდვის მიზნით - სახელშეკრულებო ღირებულება შეადგენს 1500000 ლარს, წინასწარი ანგარიშსწორებით ანაზღაურებული იყო 450000 ლარი. (აგვისტოს თვეში თანხა დაიფარა სრულად).
· ზუგდიდის მუნიციპალიტეტის სოფ. რუხში მარვალპროფილიანი საუნივერსიტეტო კლინიკის სარეზერვო გარე ელექტრომომარაგების ხაზის მოწყობისათვის საპროექტო/სახარჯთაღრიცხვო სამუშაოების სახელმწიფო შესყიდვა -  14000 ლარი;
· შპს "რეგიონალური ჯანდაცვის ცენტრის" მართვაში არსებული სამედიცინო დაწესებულებების ფუნქციონირებისათვის საჭირო სამედიცინო აპარატურის და მოწყობილობების (სხვადასხვა სახის ფიზიკური მახასიათებლების კონტროლის ხელსაწყოების) შესყიდვა - 167000 ლარი;
· შპს "რეგიონალური ჯანდაცვის ცენტრის" მართვაში არსებული სამედიცინო დაწესებულებების ფუნქციონირებისათვის საჭირო სამედიცინო აპარატურის და მოწყობილობების შესყიდვა - 277 333 ლარი
· შპს ,,რეგიონული ჯანდაცვის ცენტრის" მართვაში არსებული სამედიცინო დაწესებულებების ფუნქციონირებისათვის სარემონტო სამუშაოების შესყიდვა - 52815 ლარი.
· შპს "დაბა აბასთუმნის ფილტვის დაავადებათა სარეაბილიტაციო ცენტრის" ფუნქციონირებისათვის სამედიცინო  აპარატურის შესყიდვა -  265800 ლარი;
პროგრამის 9 თვის დაზუსტებული გეგმა შეაგენს 5 659 000 ლარს. დღეის მდგომარეობით საკასო ხარჯი გაწეულია - 2 447 931 ლარი.
აღსანიშნავია ის გარემოება რომ, პროგრამა დამტკიცდა იანვრის ბოლოს. შემდგომ დაიწყო ბაზრის კვლევისა და სახელმწიფო შესყიდვების სააგენტოსთან შესყიდვების პროცედურების შეთანხმების პროცედურები. ტენდერები გამოცხადდა მარტისა და აპრილის თვეებში. მიწოდების ვადების (საშუალოდ 60-90 დღე) გათვალისწინებით მოწოდება და შესაბამისად ანგარიშსწორებაც განხორციელდა ივლის-აგვისტოში. აქვე აღსანიშნავია, რომ უარყოფითი შედეგით დასრულდა  შპს "რეგიონალური ჯანდაცვის ცენტრის" მართვაში არსებული სამედიცინო დაწესებულებების ფუნქციონირებისათვის საჭირო სამედიცინო აპარატურის და მოწყობილობების შესყიდვის მიზნით გამოცხადებული ტენდერები. არ გაფორმებულა იჯარის ხელშეკრულება სს ,,ავერსთან" სს „ინფექციური პათოლოგიის, შიდსისა და კლინიკური იმუნოლოგიის სამეცნიერო-პრაქტიკული ცენტრის“ ფუნქციონირების უწყვეტობის უზრუნველსაყოფად (461,7 ლარი).
14 მაისს პროგრამაში შევიდა ცვლილება და დაემატა კომპონენტი - დაბა აბასთუმანში ,,ფილტვის დაავადებათა სარეაბილიტაციო ცენტრის" ფუნქციონირებისათვის სამედიცინო  აპარატურისა და ინვენტარის შესყიდვა. შესაბამისად 24 მაისს გამოცხადდა ტენდერები. სამჯერ უარყოფითი შედეგით დასრულდა სპორტული საქონელის, სამედიცინო აღჭურვილობისა და ლაბორატორიული მოწყობილობების შესყიდვის მიზნით გამოცხადებული ტენდერები. 
დღეის მდგომარეობით მიმდინარეობს შესყიდვის პროცედურები შემდეგი ღონისძიებების განხორციელების მიზნით: 
სსიპ ,,საგანგებო სიტუაციების კოორდინაციისა და გადაუდებელი დახმარების ცენტრის ადმინისტრაციულ-ტერიტორიულ ქვედანაყოფებში ახალი ოფისების ინფრასტრუქტურის მოწყობის სამუშაოების შესყიდვა (221,0 ათასი ლარი);
სსიპ ,,საგანგებო სიტუაციების კოორდინაციისა და გადაუდებელი დახმარების ცენტრისთვის . მაღალი გამავლობის 12 ერთეული სასწრაფო სამედიცინო დახმარების ავტომანქანების შესყიდვა (1512,6 ათასი ლარი);
ზუგდიდის მუნიციპალიტეტის სოფელი რუხში მრავალპროფილიანი საუნივერსიტეტო კლინიკის სარეზერვო გარე ელექტრომომარაგების ხაზის მოწყობის სამუშაოების შესყიდვა (400,0 ათასი ლარი);
ქ. თბილისის ფსიქიკური ჯანმრთელობისა და ნარკომანიის პრევენციის ცენტრის ქ. თბილისის (155,2 ათასი ლარი) და სურამის ფსიქიატრული კლინიკის  (59,0 ათასი ლარი) სარემონტო სამუშაოების  შესყიდვა;
[bookmark: _GoBack]შპს ,,რეგიონული ჯანდაცვის ცენტრის" მართვაში არსებული სამედიცინო დაწესებულებების ფუნქციონირებისათვის სარემონტო სამუშაოების შესყიდვა (40,8 ათასი ლარი);
ასევე წლის ბოლომდე იგეგმება:
სსიპ ,,საგანგებო სიტუაციების კოორდინაციისა და გადაუდებელი დახმარების ცენტრისთვის . 25 რეანიმობილისა და  20  სასწრაფო სამედიცინო დახმარების ავტომანქანების  შესყიდვა, შესყიდვის საკითხი თანხმდება სახელმწიფო შესყიდვების სააგენტოსთან;
ზუგდიდის მუნიციპალიტეტის სოფელ რუხში მრავალპროფილიანი საუნივერსიტეტო კლინიკის სამშენებლო სამუშაოების დაფინანსება (764,0 ათასი ლარი);
NordDRG Grouper-პროგრამული უზრუნველყოფის 2019 წლის ღირებულებისა და დამატებული ღირებულების გადასახადის გადახდა (121,0 ათასი ლარი);
ქ. რუსთავში ფსიქიკური ჯანმრთელობის სარეაბილიტაციო  ცენტრის საპროექტო სამუშაოების შესყიდვა (50,0 ათასი ლარი);
დაბა ბაკურიანისა და ამბროლაურის საავადმყოფოებისთვის რენტგენის აპარატის შესყიდვა (524,0 ათასი ლარი).






